
УДИРТГАЛ

Монгол Улсын Үндсэн хуулийн Арван есдүгээр зүйлийн 1 дэх хэсэгт “Төрөөс хүний эрх, эрх чөлөөг хангахуйц эдийн засаг, нийгэм, хууль зүйн болон бусад баталгааг бүрдүүлэх, хүний эрх, эрх чөлөөг зөрчихтэй тэмцэх, хөндөгдсөн эрхийг сэргээн эдлүүлэх үүргийг иргэнийхээ өмнө хариуцна.” хэмээн заасан. Энэ хүрээнд Монгол Улс дэлхий нийтийн чиг хандлагыг баримтлан олон нийтэд түшиглэсэн цагдаагийн шинэчлэлийг шат дараатай хэрэгжүүлж ирсэн бөгөөд Цагдаагийн албаны тухай хууль 2017 онд шинэчлэгдсэн билээ.

Цагдаагийн албаны тухай хууль /шинэчилсэн найруулга/ нь 2017 оны 02 дугаар сарын 09-ний өдөр батлагдсанаас хойш цаг үеийн шаардлагаар 8 удаа нэмэлт, өөрчлөлт орсон байна. 
Монгол Улсын Их Хурлын 2008 оны 12 дугаар тогтоолоор баталсан “Монгол Улсын Мянганы хөгжлийн зорилтод суурилсан үндэсний хөгжлийн цогц бодлого”-д “төрийн үйлчилгээг хүртээмжтэй ил тод болгох, хүний эрхийг баталгаатай хангах, нийгэм дэх аюулгүй орчныг бий болгох эрх зүйн зохицуулалтыг тус тус боловсронгуй болгоно.”, Монгол Улсын Их Хурлын 2010 оны 48 дугаар тогтоолоор баталсан “Монгол Улсын Үндэсний аюулгуй байдлын үзэл баримтлал”-ын 3.3.2.1-д “Иргэдэд адил тэгш, хүртээмжтэй үйлчилдэг, ил тод, хариуцлагатай төрийн албыг бэхжүүлж, төрийн албыг мэргэшсэн, чадварлаг хүмүүсээр бүрдүүлэх бодлого баримтална.”, 3.3.2.6-д “Төрийн албан хаагчид тавигдах ёс зүй, мэдлэг, чадварын шалгуурыг олон улсын жишигт нийцүүлэн шинэчилж, цалин, хангамжийг нэмэгдүүлж, тогтвор суурьшилтай, үр бүтээлтэй ажиллах нөхцлийг бүрдүүлнэ.” гэж, Монгол Улсын Их Хурлын 2012 оны 37 дугаар тогтоолоор баталсан “Монгол Улсын Засгийн газрын 2012-2016 оны үйл ажиллагааны хөтөлбөр"-т “шүүх, хууль хяналтын байгууллагын тогтолцооны шинэчлэл хийх”-ээр
 тус тус заасны дагуу Цагдаагийн албаны тухай хууль /шинэчилсэн найруулга/-ийг баталжээ. 
Тус хуульд алба хаагчийн эрх, үүрэг, түүнд хориглох зүйл, нийгмийн баталгааг олон улсын хэм хэмжээ, бусад улсын туршлагыг судалж, Монгол орны онцлог, эрх зүйн системд нийцүүлэн, алба хаагчийн эрх зүйн байдал, цагдаагийн цол, тодорхой ажиллагаа явуулах үйл ажиллагаа, албадлага, цагдаагийн төв байгууллагын бүтцийн нэгж, түүний хэрэгжүүлэх чиг үүрэг зэрэг зохицуулалтыг тусгасан нь онцлог байна.  
Иймд Монгол Улсын Их Хурлын 2024 оны 21 дүгээр тогтоолын 1 дүгээр хавсралтаар баталсан “Монгол Улсын Засгийн газрын 2024-2028 оны үйл ажиллагааны хөтөлбөр”-ийн 4.1.1.14-д “Хүний эрх, эрх чөлөөг хамгаалах, зөрчигдөхөөс урьдчилан сэргийлэх, үндэсний хууль тогтоомжийг хүний эрхийн олон улсын гэрээ, конвенцод нийцүүлэх...”, 4.2.3.11-д “Хууль сахиулагчдын мэргэшил, нийгэм, эдийн засгийн баталгааг сайжруулж, хууль сахиулагч болон хууль сахиулах албаны эрх зүйн байдлыг тодорхойлсон хууль, эрх зүйн орчныг бий болгоно.”, 4.2.3.8-д “Төрийн албаны сургалтын байгууллагын хөтөлбөрийг төрийн албаны шинэчлэлд нийцүүлж, сургалтын байгууллагын чадавхыг бэхжүүлнэ.” гэж тусгасны дагуу Засгийн газрын 2016 оны 59 дүгээр тогтоолын 6 дугаар хавсралтаар батлагдсан “Хууль тогтоомжийн хэрэгжилтийн үр дагаварт үнэлгээ хийх аргачлал”-ыг баримтлан Цагдаагийн албаны тухай хуулийн хэрэгжилтийн үр дагаварт үнэлгээ хийж, судалгааны тайланг боловсруулан
 хүргүүлж байна.
НЭГ.ТӨЛӨВЛӨХ ҮЕ ШАТ

Цагдаагийн албаны тухай хуулийн хэрэгжилтийн үр дагаварт үнэлгээ хийх ажлыг Засгийн газрын 2016 оны 59 дүгээр тогтоолоор баталсан “Хууль тогтоомжийн хэрэгжилтийн үр дагаварт үнэлгээ хийх аргачлал”-ын /цаашид “аргачлал” гэх/ дагуу төлөвлөх, хэрэгжүүлэх, үнэлэх гэсэн гурван үе шаттайгаар хийж гүйцэтгэсэн ба “төлөвлөх” шатанд дараах ажил хийгдэв. Үүнд:

1.Үнэлгээ хийх шалтгааныг тодорхойлох;

2.Үнэлгээ хийх хүрээг тогтоох;

3.Шалгуур үзүүлэлтийг сонгож тогтоох;

4.Харьцуулах хэлбэрийг сонгох;

5.Шалгуур үзүүлэлтийг томьёолох;

6.Мэдээлэл цуглуулах аргыг сонгох.

1.1.Үнэлгээ хийх шалтгааныг тодорхойлох 

2017 оноос хэрэгжсэн Цагдаагийн албаны тухай хуулийн үзэл баримтлал, Төрийн албаны хууль тогтоомжийн уялдаа холбоо болон хүний эрх, эрх чөлөөг хөндөж байгаа эсэх, хуулийн зөрчилтэй зохицуулалт үүссэн эсэхийг тодорхойлох зорилгоор хуулийн хэрэгжилтийг үнэлэх зайлшгүй шаардлага тулгарсан гэж үзэн энэхүү судалгааг хийв.

1.2.Үнэлгээ хийх хүрээг тогтоох

Үнэлгээний хүрээ тодорхойлох ажиллагаа нь тухайн хуулийн хэрэгжилтэд хамгийн их нөлөөлөл /эерэг болон сөрөг/ үзүүлж буй хэм хэмжээг тусгаарлан сонгох ажиллагаа учраас Төрийн албаны тухай, Цагдаагийн албаны тухай хуулийн уялдаа холбоо, хэрэгжилтийн явц дахь ололтыг бататгах, түүний хэрэгжилтийн бодит байдалд дүн шинжилгээ хийж, гарч байгаа хүндрэл, бэрхшээлтэй асуудал, нийгэмд үзүүлж байгаа эерэг, сөрөг нөлөөллийг илрүүлэх, цаашид тухайн хууль тогтоомжийг зохистой, үр дүнтэй хэрэгжүүлэх боломжит хувилбарыг тодорхойлох явцад гарч буй тулгамдсан асуудлыг тодорхойлоход энэхүү хуулийн 1, 4, 7 дугаар зүйлүүдийг сонгон үнэлгээний хүрээнд хамруулахаар тодорхойллоо.
1.3.Шалгуур үзүүлэлтийг сонгож тогтоох

“Хууль тогтоомжийн хэрэгжилтийн үр дагаварт үнэлгээ хийх аргачлал”-ын дагуу дээрх хуулийн хэрэгжилтийг үнэлэхэд оновчтой, бодитой, хэмжиж болохуйц байдлыг баримталж, мөн үнэлгээний хүрээ, онцлогоос хамааран “Зорилгод хүрсэн түвшин”, “Практикт нийцэж байгаа байдал” шалгуур үзүүлэлтийг сонгосон болно.

Хуулийн хэрэгжилтийг үнэлэхэд оновчтой, бодитой, хэмжиж болохуйц байдлыг баримталж “Зорилгод хүрсэн түвшин” шалгуур үзүүлэлтийн хүрээнд Цагдаагийн албаны тухай хуулийн 1.1-д “Энэ хуулийн зорилт нь Монгол Улсын цагдаагийн албаны тогтолцоо, үйл ажиллагаа, цагдаагийн алба хаагчийн эрх зүйн байдал, цагдаагийн байгууллагад тавих иргэний хяналтын эрх зүйн үндсийг тогтооход оршино.” гэж заасныг удирдлага болгон тус хууль батлагдах үед төлөвлөсөн зорилгодоо хүрсэн эсэхийг шалган хууль бүхэлдээ зорилго, зорилтдоо нийцсэн эсэхэд дүн шинжилгээ хийхийн зэрэгцээ Төрийн албаны тухай хуулийн холбогдох зүйлтэй харьцуулан онцлогыг тодорхойлон зорилгодоо хүрч байгаа эсэхийг судлахаар сонгож авлаа.
Мөн хуулийн хэрэгжилтийн явцад гарч буй алдаа дутагдал, эерэг болон сөрөг байдал, тулгамдсан асуудлыг “Практикт нийцэж байгаа байдал” шалгуур үзүүлэлтийн хүрээнд Цагдаагийн албаны тухай хуулийн 17, 20.1, 21.1.12, 22.2, 22.5, 22.7, 23.3, 28.1.2, 30.3, 69.1.13, 80.1.1, 88.3, 89.1, 89.2, 93.2, 97.2 гэсэн заалтыг сонгосон бөгөөд мөн тодорхой ажиллагаа явуулах, албадлага хэрэглэх тодорхой нөхцлийг сонгосон юм. 
Хүснэгт 1.“Зорилгод хүрсэн түвшин” шалгуур үзүүлэлтийн хүрээнд сонгосон зүйл, заалтууд
	д/д
	Сонгосон зүйл, заалт
	Зүйл, заалтын агуулга

	1.
	     1 дүгээр зүйл /Хуулийн зорилт/-ийн 1.1 дэх хэсэг
	     Энэ хуулийн зорилт нь Монгол Улсын цагдаагийн албаны тогтолцоо, үйл ажиллагаа, цагдаагийн алба хаагчийн эрх зүйн байдал, цагдаагийн байгууллагад тавих иргэний хяналтын эрх зүйн үндсийг тогтооход оршино.



Хүснэгт 2. “Практикт нийцэж байгаа байдал”, “Хүлээн зөвшөөрөгдсөн байдал” шалгуур үзүүлэлтийн хүрээнд сонгосон зүйл, заалтууд 
	д/д
	Сонгосон зүйл, заалт
	Зүйл, заалтын агуулга

	1.
	     17 дугаар зүйл. Цагдаагийн албаны сургалтын байгууллага
	     17.1.Цагдаагийн алба хаагч, ажилтны мэргэжлийн бэлтгэл, давтан болон албаны сургалт явуулах сургалтын төвийг аймаг, нийслэлд бүсчлэн байгуулж болно.

     17.2.Мэргэжлийн бэлтгэл, давтан болон албаны сургалт явуулах журмыг цагдаагийн төв байгууллагын дарга батална.

     17.3.Энэ хуулийн 17.1-д заасан төв нь албаны нохой ашиглах болон Галт зэвсгийн тухай хуулийн 10.4-т заасан болон гэрээт харуул хамгаалалтын сургалтыг төлбөртэй зохион байгуулж болно.

     17.4.Энэ хуулийн 17.3-т заасан сургалтын төлбөрийн хэмжээг дотоод хэргийн болон санхүүгийн асуудал эрхэлсэн Засгийн газрын гишүүн хамтран тогтооно.

	2.
	20 дугаар зүйл. Цагдаагийн байгууллагын удирдлага
	20.1.Цагдаагийн төв байгууллагын даргаар цагдаагийн албанд 20-оос доошгүй жил ажилласан, эрх зүйч мэргэжилтэй, удирдах болон мэргэжлийн ажлын дадлага туршлагатай, улс төрийн албан тушаал эрхэлж байгаагүй Монгол Улсын иргэнийг дотоод хэргийн асуудал эрхэлсэн Засгийн газрын гишүүний санал болгосноор Засгийн газар томилж, чөлөөлнө.

	3.
	89 дүгээр зүйл. Бусад баталгаа
	89.1.Аймгийн төвөөс бусад суманд томилогдсон цагдаагийн алба хаагчийн ажиллах нөхцөлийг бүрдүүлэх, албаны орон сууц, уналга, холбооны хэрэгслээр хангах үүргийг цагдаагийн байгууллага хүлээнэ.

	4.
	
	89.2.Аймгийн төвөөс бусад суманд тасралтгүй ажиллаж байгаа цагдаагийн алба хаагчид 30 сарын үндсэн цалинтай тэнцэх хэмжээний мөнгөн урамшлыг 5 жил тутам олгох бөгөөд мөнгөн урамшил олгох журмыг Засгийн газар батална.

	5.
	93 дугаар зүйл. Цагдаагийн байгууллагын төсөв
	93.2.Энэ хуулийн 93.1-д заасан шаардлагын хүрээнд цагдаагийн алба хаагчийн хүнсний болон эдийн хангалт, сургалтын байр, сургалт, бэлтгэл, холбоо, мэдээлэл технологийн үйл ажиллагаа, судалгаа шинжилгээ, хамгаалах болон тусгай хэрэгсэл, хөдөлмөрийн аюулгүй байдлын хувцас, техник хэрэгслийн зардлыг улсын төсөвт тусгаж санхүүжүүлнэ.

	6.
	97 дугаар зүйл. Хууль зөрчигчид хүлээлгэх хариуцлага
	97.2.Цагдаагийн байгууллага, алба хаагчийн энэ хуульд заасан бүрэн эрхээ хэрэгжүүлэхэд саад учруулсан, хүч хэрэглэн эсэргүүцсэн, албан үүрэгтэй нь холбогдуулан алба хаагч, түүний хамаарал бүхий этгээдийг болон тэтгэвэр тогтоолгох насанд хүрсэн үндэслэлээр цагдаагийн албанаас чөлөөлөгдсөн иргэнийг заналхийлсэн этгээдэд холбогдох хуульд заасан хариуцлага хүлээлгэнэ.


1.4.Үнэлгээний харьцуулах хэлбэрийг сонгох
	д/д
	Харьцуулах хэлбэр
	Ойлголт, онцлог 

	1.
	Байх ёстой болон одоо байгаа
	Хуулиар тогтоосон “байх ёстой” үзүүлэлт практикт хэр байгааг илрүүлэх зорилготой. Үнэлгээ хийх хуульд байвал зохих тодорхой абсолют үзүүлэлтийг зааж өгсөн тохиолдолд одоо бодит байгаа үзүүлэлттэй харьцуулна.

	2.
	Хууль тогтоомж батлагдахаас өмнөх болон хууль тогтоомж батлагдсанаас хойш
	Хууль хүчин төгөлдөр үйлчлэхээс өмнөх нөхцөл байдлыг хууль хүчин төгөлдөр хэрэгжсэний дараах буюу хуулийн хэрэгжилтийн явцад гарч буй үр дагавартай харьцуулна.

	3.
	Хууль хүчин төгөлдөр үйлчилж эхэлснээс хойш
	Хууль хүчин төгөлдөр үйлчилж эхэлснээс хойш нөхцөл байдал хэрхэн өөрчлөгдсөнийг он дарааллаар тогтоон харьцуулна.

	4.
	Тохиолдол судлах
	Хууль, эсхүл үнэлгээний хүрээгээр тогтоогдсон зүйл, заалт өөр орчин нөхцөлд (бусад улсад, өөр орон нутагт гэх зэрэг) хэрхэн хэрэгжиж буй байдлыг харьцуулна.


Судалгааны явцад хууль тогтоомжоос сонгон авсан зохицуулалтын “байх ёстой” үзүүлэлт практикт хэр байгааг илрүүлэх буюу хууль хүчин төгөлдөр үйлчилж эхэлснээс хойш нөхцөл байдал хэрхэн өөрчлөгдсөнийг харьцуулан ашиглав.
1.5.Мэдээлэл цуглуулах аргыг сонгох

Уг үнэлгээний ажилд анхдагч болон хоёрдогч эх сурвалжуудыг хамтатган ашигласан бөгөөд үнэлгээний хүрээнээс хамаарч өөр хоорондоо ялгаатай мэдээллийг ашигласан болно.

Судалгааны эх сурвалжаар төрийн болон төрийн тусгай алба хаагчийн эрх зүйн байдал, үйл ажиллагааны хязгаарлалттай холбоотой харилцааг зохицуулсан хуулиуд, захиргааны хэм хэмжээ тогтоосон актууд болон цагдаагийн байгууллагын мэдээлэл, бодлого зохицуулалтын болон цагдаагийн байгууллагын талаар гаргасан эрдэм шинжилгээний бүтээл түүнчлэн цахим мэдээллийн санд байршуулсан мэдээллийг үнэлгээнд ашигласан болно.
ХОЁР.ХЭРЭГЖҮҮЛЭХ ҮЕ ШАТ

Хэрэгжүүлэх үе шатны гол зорилго нь хэрэгцээтэй, шаардлагатай байгаа ач холбогдол бүхий мэдээллийг цуглуулан судалснаар хууль тогтоомжийн хэрэгжилтийн явц дахь ололтыг бататгах, түүний хэрэгжилтийн бодит байдалд дүн шинжилгээ хийж, гарч байгаа хүндрэл, бэрхшээлтэй асуудал, нийгэмд үзүүлж байгаа эерэг, сөрөг нөлөөллийг илрүүлэх, цаашид тухайн хууль тогтоомжийг зохистой, үр дүнтэй хэрэгжүүлэх боломжит хувилбарыг тодорхойлох юм.
2.1.Цагдаагийн албаны эрх зүйн байдлын онцлог, мөн чанар, хууль зүйн учир холбогдол

Монгол Улсын Үндсэн хуулийн Арван нэгдүгээр зүйлийн 1-д “Эх орныхоо тусгаар тогтнолыг батлан хамгаалж, үндэсний аюулгүй байдал, нийгмийн дэг журмыг хангах нь төрийн үүрэг мөн.”, Арван есдүгээр зүйлийн 1-д “Төрөөс хүний эрх, эрх чөлөөг хангахуйц эдийн засаг, нийгэм, хууль зүйн болон бусад баталгааг бүрдүүлэх, хүний эрх, эрх чөлөөг зөрчихтэй тэмцэх, хөндөгдсөн эрхийг сэргээн эдлүүлэх үүргийг иргэнийхээ өмнө хариуцна.” гэж тус тус хуульчилсан. 
Төрийн албаны тухай хуулийн 13 дугаар зүйлийн 13.1.4, 13.1.6 дахь заалтаар “Төрийн тусгай албан тушаалд Монгол Улсын Үндсэн хууль, бусад хуульд заасан журмын дагуу үндэсний болон хүн амын аюулгүй байдлыг хангах, нийгмийн хэв журам болон хууль дээдлэх үндсэн зарчмыг сахиулахтай холбогдсон төрийн тусгай чиг үүргийг хэрэгжүүлэх зэвсэгт хүчин, хилийн ба дотоодын цэрэг, онцгой байдал, тагнуул, төрийн тусгай хамгаалалт, цагдаа, хэрэг бүртгэх, мөрдөн байцаах, ... байгууллагын офицер, ахлагч, цагдаа, ... байгууллагын удирдлага, офицер, ахлагч, ... хамаарна” гэж заасан.
Цагдаагийн албаны тухай хуулийн 4.1-д “Цагдаагийн алба нь гэмт хэрэгтэй тэмцэх, нийтийн хэв журам хамгаалах, олон нийтийн аюулгүй байдлыг хангах үндсэн чиг үүргийг хуульд заасан бүрэн эрхийн хүрээнд хэрэгжүүлэх төрийн тусгай алба мөн.” гэж тодорхойлжээ.
Хүний эрх, эрх чөлөөг зөрчихтэй тэмцэх, хөндөгдсөн эрхийг сэргээн эдлүүлэх үүргийг цагдаагийн алба иргэнийхээ өмнө хариуцдаг бөгөөд нөгөө талаар цагдаагийн алба хаагчид нь Үндсэн хуульд заасан түр буюу байнга оршин суух газраа сонгох, сайн дураараа эвлэлдэн нэгдэх, үзэл бодлоо чөлөөтэй илэрхийлэх зэрэг эрхүүдэд хязгаарлалт тогтдог төдийгүй үүргээ гүйцэтгэх явцдаа шаардлага гарвал амьд явах эрхээсээ татгалзахаа илэрхийлж тангараг өргөдөг төрийн тусгай алба хаагч мөн.
2.1.1.Цагдаагийн албаны сургалтын байгууллагын талаар Цагдаагийн албаны тухай хууль болон холбогдох хуульд тусгагдсан нь 

Төрийн албаны тухай хуулийн 29 дүгээр зүйлийн 29.1 дэх хэсэгт “Иргэнийг төрийн албан тушаалд томилсны дараа богино болон дунд хугацааны сургалтад хамруулна”, мөн хуулийн 55.3-т “Төрийн байгууллага төрийн албан хаагчийн сургалт, ажиллах нөхцөл, нийгмийн баталгааны хөтөлбөрийг боловсруулж хэрэгжүүлнэ.”, Цагдаагийн албаны тухай хуулийн 21.1.11-т “Хүний нөөцийн бодлого боловсруулж, алба хаагч, ажилтныг сургаж бэлтгэх, тэдний мэдлэг чадварыг дээшлүүлэх арга хэмжээ авах, мэргэшлийн зэрэг олгох”, Дотоодын цэргийн тухай хуулийн 32.4 дэх хэсэгт “Дотоодын цэргийн алба хаагч энэ хуулиар хүлээсэн чиг үүргээ хэрэгжүүлэхэд шаардлагатай эрх зүйн мэдлэг олгох, биеийн хүч, тусгай хэрэгсэл, галт зэвсэг, тусгай зориулалтын техник хэрэглэх бэлтгэл, сургалтад заавал хамрагдсан байна.” гэж тус тус заасан байна.

2.1.2.Цагдаагийн байгууллагын удирдлагын болон бусад ижил төстэй удирдах албан тушаалтны бүрэн эрхийн хугацааны талаар холбогдох хуульд тусгагдсан нь

Төрийн албаны тухай хуулийн 7 дугаар зүйлийн 7.1.2 дахь заалтад Төрийн албанд мэргэшсэн тогтвортой байх зарчмыг баримтлахаар заасныг хэрэгжүүлэх, түүнчлэн Тагнуулын тухай хуулийн 14 дүгээр зүйлийн 14.1 дэх хэсэгт “Тагнуулын ерөнхий газрын даргаар төрийн албанд 15-аас доошгүй жил ажилласан, сүүлийн 5 жил төрийн албанд тасралтгүй ажиллаж байгаа Монгол Улсын иргэнийг Ерөнхий сайд Монгол Улсын Ерөнхийлөгчтэй зөвшилцөн санал болгосноор Засгийн газар 6 жилийн хугацаагаар томилж, чөлөөлнө.”, Авлигын эсрэг хуулийн 21 дүгээр зүйлийн 21.1 дэх хэсэгт “Авлигатай тэмцэх газрын даргыг Ерөнхий сайдын санал болгосноор Улсын Их Хурал томилгооны сонсгол хийж 6 жилийн хугацаагаар томилно." гэж тус тус зохицуулсан.

2.1.3.Цагдаагийн байгууллага, алба хаагчийн тодорхой ажиллагаа явуулах талаар Цагдаагийн албаны тухай хууль болон холбогдох хуульд тусгагдсан нь
Монгол Улсын Үндсэн хуулийн Арван зургадугаар зүйлийн 13-д “халдашгүй, чөлөөтэй байх эрхтэй. Хуульд заасан үндэслэл, журмаас гадуур дур мэдэн хэнийг ч нэгжих, баривчлах, хорих, мөрдөн мөшгих, эрх чөлөөг нь хязгаарлахыг хориглоно. Хэнд боловч эрүү шүүлт тулгаж, хүнлэг бус, хэрцгий хандаж, нэр төрийг нь доромжилж болохгүй. Баривчилсан шалтгаан, үндэслэлийг баривчлагдсан хүн, түүний гэр бүлийнхэн, өмгөөлөгчид нь хуульд заасан хугацаанд мэдэгдэнэ. Иргэний хувийн ба гэр бүл, захидал харилцааны нууц, орон байрны халдашгүй байдлыг хуулиар хамгаална;”, 14-д “Монгол Улсын хууль, олон улсын гэрээнд заасан эрх, эрх чөлөө нь зөрчигдсөн гэж үзвэл уул эрхээ хамгаалуулахаар шүүхэд гомдол гаргах, бусдын хууль бусаар учруулсан хохирлыг нөхөн төлүүлэх, өөрийн болон гэр бүлийн гишүүд, эцэг эх, үр хүүхдийнхээ эсрэг мэдүүлэг өгөхгүй байх, өөрийгөө өмгөөлөх, хууль зүйн туслалцаа авах, нотлох баримтыг шалгуулах, шударга шүүхээр шүүлгэх, хэргээ шүүх ажиллагаанд биеэр оролцох, шүүхийн шийдвэрийг давж заалдах, уучлал хүсэх эрхтэй. Өөрөө өөрийнхөө эсрэг мэдүүлэг өгөхийг шаардах, мэдүүлэг гаргуулахаар шахалт үзүүлэх, хүч хэрэглэхийг хориглоно. Гэм буруутай нь хуулийн дагуу шүүхээр нотлогдох хүртэл хэнийг ч гэмт хэрэг үйлдсэн гэм буруутайд тооцож үл болно. Гэм буруутны ял зэмлэлийг түүний гэр бүлийн гишүүд, төрөл саданд нь халдаан хэрэглэхийг хориглоно;”, Монгол Улсын Хилийн тухай хуулийн 39.1-д “Хилчин, улсын хилд албан үүрэг гүйцэтгэж байгаа иргэн нь төрийн төлөөлөгч байж, улсын эрх ашгийн үүднээс иргэн, албан тушаалтанд хууль ёсны шаардлага тавих, түүний биелэлтийг хангуулах эрхтэй.”, Гаалийн тухай хуулийн “Гаалийн байгуллага, албан тушаалтан нь улсын хилээр нэвтрүүлэх бараа, тээврийн хэрэгсэлд гаалийн хяналт тавьж, гаалийн бүрдүүлэлт хийх бөгөөд уг үүргээ хэрэгжүүлэхдээ хууль тогтоомжид зааснаас бусад шаардлага тавихыг хориглоно.” гэж зааснаас гадна Эрүүгийн хэрэг хянан шийдвэрлэх тухай болон Зөрчил шалган шийдвэрлэх тухай хуулиар тус тус хуульчилсан байна. 
Мөн Хууль зүй, дотоод хэргийн сайдын 2019 оны А/101 дугаартай тушаалаар баталсан “Замын хөдөлгөөн зохицуулах, хянан шалгах журам”-ын 2.16-д “Гэрлэн дохиогоор зохицуулдаг уулзвар, гарц, явган хүний гарц, төмөр замын гарам дээр дараах тохиолдолд замын хөдөлгөөнийг биечлэн зохицуулна:” гээд 2.16.1-д “Төрийн тусгай хамгаалалтын тухай хуульд заасан төрийн тусгай хамгаалалтад байх албан тушаалтан, иргэн замын хөдөлгөөнд оролцоход;”, 2.16.2-д “замын хөдөлгөөнд оролцогчдод аюултай нөхцөл байдал /зам, замын байгууламж эвдэрсэн, байгалийн гамшиг, гал түймэр, халдварт өвчин гэх мэт/ үүсэхэд;”, 2.16.3-д “эрх бүхий байгууллагын гаргасан шийдвэрийн дагуу нийтийг хамарсан арга хэмжээ зохион байгуулахад;”, 2.16.4-д “зам тээврийн осол, гэмт хэрэг, нийтийг хамарсан эмх замбараагүй байдал үүссэн, байгалийн гамшиг, гал түймэр зэрэг шаардлагатай үед;”, 2.16.5-д “тусгай дуут болон гэрлэн дохио ажиллуулан хойшлуулшгүй албан үүргээ гүйцэтгэж байгаа тээврийн хэрэгсэл буюу цуваа өнгөрөхөд.”, 2.17-д “Замын хөдөлгөөн зохицуулах техник, хэрэгсэл гэмтсэн, буруу, дутуу ажилласан, эсхүл зохицуулдаггүй уулзвар, гарц, явган хүний гарц, төмөр замын гарам дээр түгжрэл саатал үүссэн тохиолдолд биечлэн зохицуулж болох бөгөөд энэ тухайгаа нийслэлд замын хөдөлгөөн зохицуулах нэгжид, орон нутагт харьяалах ерөнхий жижүүрт мэдэгдэнэ.”, 7.1-д “Цагдаагийн албаны тухай хуулийн 55 дугаар зүйлд заасны дагуу тусгай хэрэгслийг хэрэглэж, тээврийн хэрэгслийг албадан зогсооно.”, 7.2-д “Тээврийн хэрэгслийг албадан зогсооход дугуйг хагалж хийг гаргах, дугуйн эргэлтийг сааруулах, дугуйг түгжиж хөдөлгөөнийг хязгаарлах зориулалт бүхий төхөөрөмж, албаны тоноглол бүхий тээврийн хэрэгслийг ашиглана.”, 7.3-д “Тээврийн хэрэгслийг дараах байдлаар албадан зогсооно:”, 7.3.1-д “тээврийн хэрэгсэлтэй зэрэгцэн очиж зогсох дохио өгч, хашиж хөдөлгөөнийг хязгаарлах;”, 7.3.2-д “дугуй хагалах зориулалттай багаж /зараа/-ийг зугатаж яваа чиглэлийг хааж тавих;”, 7.3.3-д “том оврын тээврийн хэрэгслээр саад хийх;”, 7.3.4-д “дугуйны эргэлтийг сааруулах, түгжих зориулалт бүхий төхөөрөмж ашиглан хөдөлгөөнийг хязгаарлах.” гэж тус тус зохицуулсан. 
2.1.4.Цагдаагийн алба хаагчийн эрх зүйн байдлын тухай Цагдаагийн албаны тухай хууль болон холбогдох хуульд тусгагдсан нь
Цагдаагийн алба хаагчийн эрх зүйн байдал нь Төрийн албаны тухай хууль, Цагдаагийн албаны тухай хууль заасан эрх зүйн зохицуулалтаар хязгаарлагдахгүй билээ. Үүнд:
-Энхийг дэмжих ажиллагаанд оролцох тухай хууль 

-Цэргийн алба хаагчийн тэтгэвэр, тэтгэмжийн тухай хууль
-Цагдаагийн алба, алба хаагчидтай холбоотой бусад хууль, тогтоомж, захиргааны хэм хэмжээ тогтоосон актууд
Энэ ч утгаар 2017 оны Цагдаагийн албаны тухай хуулийн үзэл баримтлал, бүтцийн 10 бүлэг 97 зүйлийн хувьд нь хууль тогтоомжийн хэрэгжилтийн үр дагаврыг тооцох нь зүйтэй гэж үзлээ. 
2.2.Цагдаагийн байгууллагын гэмт хэрэгтэй тэмцэх, нийтийн хэв журам хамгаалах, олон нийтийн аюулгүй байдлыг хангах үйл ажиллагаа, өнөөгийн нөхцөл байдал 
Цагдаагийн байгууллага нь өнөөдрийн байдлаар Монгол Улсад хүчин төгөлдөр үйлчилж байгаа 110 гаруй хууль, 153 эрх зүйн актын хэрэгжилтийг хангаж, хууль сахиулах чиг үүргийг гүйцэтгэж байгаа бөгөөд гэмт хэрэгтэй тэмцэх үндсэн чиг үүргийн хүрээнд Эрүүгийн хууль /шинэчилсэн найруулга/-ийн 20 бүлэг 213 зүйл 446 хэсэгт заасан гэмт хэргүүдээс Тагнуулын байгууллагад шууд харьяалал тогтоосон 31 зүйл, 1 хэсэг, өөрсдөө илрүүлсэн 4 зүйл, 1 хэсэгт, Авлигатай тэмцэх газарт шууд харьяалал тогтоосон 11 зүйл, өөрсдөө илрүүлсэн 1 зүйлд, Цагдаагийн байгууллага 171 зүйл, 366 хэсэгт тус тус мөрдөн шалгах ажиллагааг явуулж байна. 

Зөрчлийн тухай хуулийн шинэчилсэн найруулга нь 17 бүлэг, 255 зүйл, 1058 хэсэг, 908 заалттай бөгөөд тус хуулийн тусгай ангид нийт 2.300 орчим үйлдлийг зөрчилд тооцож, зөрчил үйлдсэн хүн, хуулийн этгээдэд шийтгэл оногдуулахаар байгаа зохицуулсан зөрчлүүдээс Тагнуулийн байгууллагын эрх бүхий ажилтан 15 зүйл, 26 хэсэг, 4 заалт, Авлигатай тэмцэх байгууллагын эрх бүхий албан тушаалтан  2 зүйл, 5 хэсэг, 3 заалт, цагдаагийн байгууллагын эрх бүхий албан тушаалтан 82 зүйл, 295 хэсэгт заасан зөрчлийг харьяалан шалгаж, үүнээс 98 зүйлийн 332 хэсэгт хэрэг бүртгэлтийн ажиллагаа явуулж байна.
Цагдаагийн байгууллага сүүлийн 5 жилд /2019-2023 он, 2024 оны эхний 8 сар/ иргэн, аж ахуйн нэгжээс 3.545.469 дуудлага мэдээлэл хүлээн авч хуульд заасан журмын дагуу шалгаж шийдвэрлэсэн. Гэмт хэрэг, зөрчлийн шинжтэй 1.616.831 гомдол, мэдээлэл хүлээн авч шалгаж, гэмт хэргийн шинжтэй 478.276 /29.6%/, зөрчлийн шинжтэй 1.106.457 /68.4%/ гомдол мэдээллийг шийдвэрлэсэн байна.
График 1. Бүртгэгдсэн гэмт хэрэг /Сүүлийн 5 жилийн байдлаар/:

Цагдаагийн байгууллагын хэмжээнд нийт 176.204, Улаанбаатар хотод 119517 (67.8%), орон нутагт 56562 (32.1%), бусад газар (хилийн чанадад) үйлдэгдсэн 125 (0.1%) гэмт хэрэг бүртгэгджээ. 
Хүснэгт 1. Нийт бүртгэгдсэн гэмт хэрэг (Эрүүгийн хуулийн бүлгээр)

	Д/д
	Гэмт хэргийн төрөл
	Бүртгэгдсэн хэрэг

	
	
	2019
	2020
	2021
	2022
	2023
	2024.VIII

	1
	Хүний амьд явах эрхийн эсрэг гэмт хэрэг
	636
	382
	448
	532
	573
	526

	
	Үүнээс: Хүнийг алах
	197
	192
	194
	199
	199
	127

	2
	Хүний эрүүл мэндийн халдашгүй байдлын эсрэг гэмт хэрэг
	8265
	7405
	7637
	9325
	8531
	6315

	
	Үүнээс: Гэр бүлийн хүчирхийлэл үйлдэх
	207
	111
	118
	98
	126
	102

	3
	Хүний бэлгийн эрх чөлөө, халдашгүй байдлын эсрэг гэмт хэрэг
	610
	505
	540
	678
	728
	610

	
	Үүнээс: Хүчиндэх
	481
	401
	439
	550
	564
	471

	4
	Хүний халдашгүй, чөлөөтэй байх эрхийн эсрэг гэмт хэрэг
	115
	189
	210
	238
	357
	365

	5
	Хүний хувийн, улс төрийн эрх, эрх чөлөөний эсрэг гэмт хэрэг
	3
	5
	2
	4
	1
	21

	6
	Эрүүл мэндийн эсрэг гэмт хэрэг
	39
	22
	28
	35
	39
	33

	7
	Хүүхдийн эсрэг гэмт хэрэг
	31
	17
	31
	54
	68
	56

	8
	Өмчлөх эрхийн эсрэг гэмт хэрэг
	18341
	12061
	13632
	21493
	21686
	16956

	
	Үүнээс
	Хулгайлах
	8968
	5100
	4579
	6077
	5401
	5683

	
	
	Дээрэмдэх
	868
	404
	366
	485
	392
	439

	
	
	Залилах
	4688
	4270
	6558
	11839
	12985
	8103

	
	
	Мал хулгайлах 
	1809
	1041
	743
	778
	643
	280

	9
	Эдийн засгийн эсрэг гэмт хэрэг
	247
	123
	158
	162
	200
	250

	10
	Үндэсний аюулгүй байдлын эсрэг гэмт хэрэг
	29
	1
	2
	- 
	2
	2

	11
	Олон нийтийн аюулгүй байдал, ашиг сонирхлын эсрэг гэмт хэрэг
	333
	291
	756
	359
	686
	226

	12
	Хэрэг шалган шийдвэрлэх ажиллагааны эсрэг гэмт хэрэг
	172
	80
	52
	94
	125
	104

	13
	Авлигын эсрэг гэмт хэрэг
	523
	8
	15
	13
	13
	10

	14
	Нийтийн албаны ашиг сонирхлын эсрэг гэмт хэрэг
	341
	211
	232
	296
	400
	254

	15
	Хүрээлэн байгаа орчны эсрэг
	489
	622
	601
	559
	472
	287

	16
	Соёлын өвийн эсрэг гэмт хэрэг
	5
	5
	8
	9
	12
	11

	17
	Цахим мэдээллийн аюулгүй байдлын эсрэг гэмт хэрэг
	57
	146
	151
	259
	388
	217

	18
	Хөдөлгөөний аюулгүй байдал, тээврийн хэрэгслийн ашиглалтын журмын эсрэг гэмт хэрэг
	1276
	985
	915
	1220
	1280
	1964

	
	Үүнээс: Автотээврийн хэрэгслийн хөдөлгөөний аюулгүй  байдал, ашиглалтын журам зөрчих
	1263
	981
	912
	1214
	1279
	1955

	19
	Цэргийн албаны эсрэг гэмт хэрэг
	12
	6
	11
	10
	13
	12

	20
	Хүн төрөлхтний аюулгүй байдал, энх тайвны эсрэг гэмт хэрэг
	-
	-
	-
	-
	- 
	-


Бүртгэгдсэн гэмт хэргийн 29287 буюу 16.6 хувь нь согтуугаар, 24384 буюу 13.8 хувь нь эмэгтэй хүн оролцож, 8008 буюу 4.5 хувь нь бүлэглэн, 5873 буюу 3.3 хувь нь хүүхэд оролцож, 9402 буюу 5.3 хувь нь гэр бүлийн хүчирхийллийн улмаас, 31426 буюу 17.8 хувь нь цахим орчинд тус тус үйлдэгдсэн. Цахим орчинд үйлдэгдсэн гэмт хэргийн 26710 буюу 85.0 хувь нь залилах гэмт хэрэг эзэлж байна.  Цагдаагийн байгууллагад нийт бүртгэгдсэн хөнгөн ангиллын хэргийн 86.9 хувь, хүнд ангиллын гэмт хэргийн 14.7 хувь байна.
Олон улсын гэмт хэргийн түвшинг тодорхойлдог https://www.numbeo.com сайтад Монгол Улс гэмт хэргийн түвшингээр 2024 оны эхний хагас жилд 52.6 оноогоор дэлхийн 146 улсаас эхний 48 дугаарт эрэмбэлэгджээ.
 

Цагдаагийн байгууллагын хэмжээнд нийт 14.489.389 зөрчил шалгаж, 14.458.214 зөрчлийг шийдвэрлэсэн байна. Зөрчил гаргасан 13.867.607 иргэн, 319.944 хуулийн этгээдийг 442.9 тэрбум төгрөгөөр торгох, 106.642 хүнийг баривчлуулах, 175.092 хүнийг торгож, тээврийн хэрэгсэл жолоодох эрх хасах шийтгэл тус тус оногдуулсан байна. Нийт 358032 хүн эрүүлжүүлэгдэж, 268978 буюу 75.1 хувь нь Улаанбаатар хотод, 89054 буюу 24.9 хувь нь орон нутагт эрүүлжүүлэгдсэн. Нийт эрүүлжүүлэгдсэн хүний 326734 буюу 91.3 хувь нь эрэгтэй, 31298 буюу 8.7 хувь нь эмэгтэй, 22 буюу 0.2 хувь нь 18 хүртэлх насны хүмүүс байна. Архины албадан эмчилгээнд 2468 хүн, сайн дурын эмчилгээнд 3324 хүнийг хамруулсан байна.  
Улсын хэмжээнд өнгөрсөн 5 жилд нийт бүртгэгдсэн гэмт хэргийн статистик тоон мэдээлэл, нийгэм, эдийн засаг (хүн амын тоо, шилжилт хөдөлгөөн, боловсрол, эрүүл мэнд, дотоодын нийт бүтээгдэхүүн, инфляц, гадаад болон дотоодын хөрөнгө оруулалтын хэмжээ, долларын ханш, ажилгүйдэл, ядуурлын түвшин, согтууруулах ундааны хэрэглээ) зэрэг хүчин зүйлийг “Системийн динамик загварчлал”-д оруулан туршилт /симуляц/ хийхэд 2026 онд 9286 буюу 26.1, 2030 онд 18402 буюу 51.7,  2040 онд 31442 буюу 88.4 хувиар тус тус өсөх тооцоолол гарсан.

Дүгнэлт:

1.Сүүлийн 5 жилийн хугацаанд нийт гэмт хэргийн 66.8 хувь нийслэлд бүртгэгдсэн нь хүн амын өсөлт, суурьшлын бүсийн тэлэлт, зорчилт хөдөлгөөн нөлөөлж байна.

2.Сүүлийн 5 жилийн хугацаанд бүртгэгдсэн гэмт хэргийн статистик мэдээг нутаг дэвсгэрийн 10000 хүн амд харьцуулахад Сүхбаатар, Чингэлтэй, Баянгол, Баянзүрх дүүргүүд нийслэлд бүртгэгдсэн нийт гэмт хэргийн 69.3% эзэлж байна. Сүүлийн 5 жилийн хугацаанд бүртгэгдсэн гэмт хэргийн статистик мэдээг нутаг дэвсгэрийн 10000 хүн амд харьцуулахад Хэнтий, Төв, Дорноговь, Өмнөговь, Сүхбаатар, Булган, Дорнод, Сэлэнгэ, Дархан-Уул, Орхон аймгууд орон нутагт бүртгэгдсэн нийт гэмт хэргийн 58.4% эзэлж байна.

3.Цаашид тээврийн хэрэгслийн тоо нэмэгдэх хандлагатай бөгөөд үүнийг дагаад “Замын хөдөлгөөний аюулгүй байдлын тухай хууль зөрчих” зөрчил өсөж болзошгүй байна. 

Сүүлийн 5 жилд 12,449,310 зөрчил бүртгэгдсэний 11,272,621 буюу 90.6 хувийг “Замын хөдөлгөөний аюулгүй байдлын тухай хууль зөрчих” зөрчил эзэлж байгаа бөгөөд энэ төрлийн зөрчил цагт 257 бүртгэгдсэн байна.

4.Улсын хэмжээнд нийгэм, эдийн засгийн үзүүлэлт эерэг гарсан хэдий ч нийт гэмт хэрэг, тэр дундаа “Өмчлөх эрхийн эсрэг” гэмт хэрэг өссөн байна. Сүүлийн 5 жилийн хугацаанд:

Нэг хүнд ногдох ДНБ 71.7 хувиар өссөн,

Ажилгүйдлийн түвшин 3.3 хувиар буурсан,

Ядуурлын түвшин 2.5 хувиар буурсан,

Төгрөгийн бодит үйлчилж буй ханш 5.25 хувиар буурсан.

Тухайлбал: төгрөгийн ханшийн уналт, үүнийг дагасан өргөн хэрэглээний бараа, бүтээгдэхүүний үнийн өсөлт нь иргэдийн худалдан авах чадварыг багасгаж, ДНБ-ий өсөлт нь ажилгүйдлийн түвшин буурахад дорвитой нөлөө үзүүлээгүй гэж дүгнэж болохоор байна.

Жагсаал, цуглааны талаар 

Улсын хэмжээнд сүүлийн 5 жилийн байдлаар 1119 удаагийн жагсаал, цуглаан, эсэргүүцлийн арга хэмжээ, 4.921 удаагийн нийтийг хамарсан арга хэмжээ зохион байгуулагдсан бөгөөд давхардсан тоогоор 16.240.868 орчим иргэн хамрагдах үед цагдаагийн байгууллага хуулиар хүлээсэн чиг үүргийн хүрээнд иргэдийн аюулгүй байдал эрх, эрх чөлөөг хангах чиглэлээр нийт давхардсан тоогоор 88.866 алба хаагч, 10.573 тээврийн хэрэгсэлтэй хамгаалалт, зохицуулалтад үүрэг гүйцэтгэсэн байна.

Хүснэгт 2. Улсын хэмжээнд зохион байгуулагдсан жагсаал, цуглаан, нийтийг хамарсан арга хэмжээний мэдээлэл

	№
	Он
	Нийтийг хамарсан арга
	Жагсаал, цуглаан
	Өлсгөлөн
	Суулт
	Арга хэмжээ, жагсаал, цуглаанд оролцогчдын тоо
	Үүнээс
	Ажилласан 

	
	
	
	
	
	
	
	Бүртгэлтэй 
	Бүртгэлгүй 
	Жагсаал
	Цуглаан
	Цагдаагийн алба хаагч
	Тээврийн хэрэгсэл

	1
	2020
	323
	255
	3
	16
	1.525.256
	16
	239
	44
	211
	2066
	253

	2
	2021
	468
	214
	4
	7
	3.099.918
	0
	214
	25
	189
	11795
	578

	3
	2022 он 
	420
	241
	4
	4
	3.155.078
	44
	197
	31
	210
	14381
	650

	4
	2023 он 
	1822
	254
	1
	1
	5.271.187
	44
	178
	56
	198
	37844
	5308

	5
	2024 оны эхний 08 сар
	1888
	155
	5
	7
	3.189.429
	25
	122
	21
	108
	22780
	3784

	Нийт
	4921
	1119
	17
	35
	16.240.868
	129
	950
	177
	916
	88.866
	10.573


Дээрх нийтийг хамарсан арга хэмжээ болон жагсаал, цуглааны арга хэмжээний 87.5 хувь нь нийслэлд, 12.5 хувь нь орон нутагт зохион байгуулагдсанаас жагсаал цуглааны 87.9 хувь нь бүртгэлгүй 12.1 хувь бүртгэлтэйгээр явагдсан байна.

Монгол Улсад сүүлийн 5 жилд буюу  2020 онд 255, 2021 онд 214, 2022 онд 241, 2023 онд 254, 2024 оны эхний 8 сарын байдлаар 155 удаагийн жагсаал, цуглааныг иргэд, олон нийтийн зүгээс зохион байгуулахад цагдаагийн байгууллагаас хуулиар хүлээсэн чиг үүргээ хэрэгжүүлэн оролцогчдын аюулгүй байдлыг ханган ажилласан.

Нийслэлд зохион байгуулагдсан жагсаал, цуглааны 67.3 хувь нь Сүхбаатар, 23.5 хувь нь Чингэлтэй, 3.1 хувь нь Баянзүрх, 2.8 хувь нь Хан-Уул, 2.4 хувь нь Баянгол, 0.7 хувь нь Сонгинохайрхан, 0.3 хувь нь Багануур дүүрэгт тус тус зохион байгуулагдсан.

График 2. Жагсаал, цуглааныг нутаг дэвсгэрээр нь харуулбал:

Бүртгэлгүй хууль бус жагсаал, цуглаан зохион байгуулж, үзэл бодлоо илэрхийлж байгаа улс төрийн нам, эвсэл, иргэний хөдөлгөөн, төрийн бус байгууллага, идэвхтэй жагсагч иргэдэд цагдаагийн байгууллагаас “Жагсаал, цуглаан хийх журмын тухай хууль”-аар хүлээх үүрэг, хариуцлагыг танилцуулан мэдэгдэл, шаардлага хүргүүлж, тухай бүр нь хяналт тавьж ажиллаж байна.

Сүүлийн 3 жилд жагсаал, цуглаан зохион байгуулж, “Жагсаал, цуглаан хийх журмын тухай хууль” зөрчиж, “Зөрчлийн тухай хууль”-иар 2022 онд Нийслэлд 10, орон нутагт 2, 2023 онд Нийслэлд 5,  орон нутагт 1, 2024 оны эхний 08 сарын байдлаар нийслэлд 4, орон нутагт хариуцлага тооцогдоогүй бөгөөд нийт 22 хүнд хуулийн хариуцлага оногдуулжээ.

 Дээрх 22 иргэнд Зөрчлийн тухай хуулийн 5.8 дугаар зүйл /жагсаал, цуглаан зохион байгуулах журам зөрчих/-ийн 1 дэх хэсэгт заасныг зөрчиж торгуулийн арга хэмжээ авагдсан байна.

Манай улсын хувьд сүүлийн 3 жилд хамгийн удаан үргэлжилсэн жагсаал, цуглаан нь Жанжин Д. Сүхбаатарын талбайд 2022 оны 12 дугаар сарын 02-ны өдрөөс 2023 оны 01 дүгээр сарын 28-ны өдөр хүртэл буюу 57 өдөр зохион байгуулагдсан “Нэрсийг зарла, Нүүрсний хулгайчдад хариуцлага тооц” уриатай жагсаал, цуглаанд нийт 45.000 орчим иргэн оролцсон тоон мэдээлэл байдаг бөгөөд тухайн жагсаал, цуглааны үед Нийслэлийн засаг дарга бөгөөд Улаанбаатар хотын захирагчийн 2022 оны 12 дугаар сарын 05-ны өдрийн А/1517 дугаартай “Жагсаал, цуглааныг тараах тухай” захирамж гарч байсан боловч цагдаа, дотоодын цэргийн байгууллагаас хүч хэрэглэхийг урьтал болголгүйгээр хүний эрхийг дээдэлж, тайван замаар үзэл бодлоо илэрхийлэх, холбогдох хууль тогтоомжийг зөрчихгүй байх талаар боломжит бүх хэлбэрээр иргэдэд ухуулга, нөлөөллийн ажлыг зохион байгуулснаар жагсаал, цуглааныг эмх замбараагүй байдалд шилжихээс урьдчилан сэргийлж чадсан.

Сүүлийн 5 жилийн хугацаанд 1.171 удаагийн жагсаал,  цуглаан, өлсгөлөн, суулт зохион байгуулагдаж байснаас 2022 оны 04 дүгээр сард “Инфляцын өсөлт, бараа бүтээгдэхүүний үнийн хөөрөгдөл иргэдийн амьжиргааны түвшин муудсан” зэрэг асуудлуудаар Сүхбаатарын талбайд “Ажлаа хий” уриатай жагсаал, цуглаан зохион байгуулагдах үед “Цагдаагийн албаны тухай хууль”-ийн 43 дугаар зүйл “Бүлэг хүмүүсийг тараах”-ыг үндэслэн Цагдаагийн алба хаагч нийтийн хамарсан эмх замбараагүй байдал үүсэхээс урьдчилан сэргийлэх, хяналтад авах зорилгоор тогтоосон бүсэд байгаа бүлэг хүмүүсийг даруй тарахыг шаардаж хуулийн хэрэгжилтийг ханган ажилласан.

Монгол Улсад бүртгэгдсэн гэмт хэрэг, зөрчлийн нөхцөл байдлын “Системийн динамик загвар”-аар нийгэм, эдийн засаг, хүн амын төвлөрөл болон сүүлийн 10 жилд зохион байгуулагдсан жагсаал, цуглааны статистик тоо баримтыг авч үзвэл жилд дунджаар 170 жагсаал, цуглаан зохион байгуулагдсан байна. 

Улсын хэмжээнд жагсаал, цуглааны хэтийн төлөвийг шугаман хамаарлын тооцооллоор тооцож үзэхэд жагсаал, цуглаан 2024 онд 235, 2025 онд 250, 2026 онд 264, 2028 онд 293 болж тус тус өсөх тооцоо гарсан. 

Сүүлийн 10 жилийн хугацаанд улсын хэмжээнд зохион байгуулагдсан жагсаал, цуглаан жил бүрийн 03-06 дугаар сард буюу Улсын Их Хурлын хаврын ээлжит чуулганы үеэр 82 хувиар нэмэгддэг бол 09-11 сар буюу Улсын Их Хурлын намрын ээлжит чуулганы үед бусад саруудаас 45 хувиар тус тус нэмэгдэж байна. 

Судалгаанд үндэслэн жагсаал цуглааны тоо, давтамж, шугаман хамаарлыг тооцож үзэхэд Улсын Их Хурал, Орон нутгийн Иргэдийн Төлөөлөгчдийн Хурал болон Ерөнхийлөгчийн сонгуулийн өмнөх жилүүдэд жагсаал, цуглааны тоо нэмэгдэх хандлагатай байна. 
Цагдаагийн алба хаагчдын сахилга, ёс зүйн талаар 


Сүүлийн 5 жилийн байдлаар иргэд цагдаа, дотоодын цэргийн байгууллагын алба хаагчтай холбоотой 11384 өргөдөл, гомдол хүлээн авч, 12869 алба хаагчид холбогдуулан шалгаж, 97.1 хувь буюу 11384 өргөдөл, гомдлыг шийдвэрлэж, 67.7 хувь буюу 8720 алба хаагчийн буруутай үйлдэл тогтоогдоогүй, 15.3 хувь буюу 1974 алба хаагчид сахилгын шийтгэл оногдуулж, 309 алба хаагчийн холбогдох гомдлыг харьяаллын дагуу мөрдөн шалгах байгууллагад шилжүүлж, 89 алба хаагчийн үйлдэл нотлогдсон боловч хөөн хэлэлцэх хугацаа хэтэрсэн үндэслэлээр хааж, 158 бусад байдлаар шийдвэрлэсэн байна.

Хүснэгт 3. Цагдаа, дотоодын цэргийн алба хаагчтай холбоотой өргөдөл, гомдол, түүний шийдвэрлэлтийн талаар 
	№
	Он 
	Нийт өргөдөл, гомдол 
	Шийдвэрлэгдсэн 
	
	Алба хаагчийн буруутай үйлдэл тогтоогдоогүй 
	Сахилгын шийтгэл оногдуулсан 
	Харьяаллын дагуу шилжүүлсэн 
	Нотлогдсон боловч хөөн хэлэлцэх хугацаа хэтэрсэн

	1.
	2020
	1713
	1658
	
	1027
	572
	42
	17

	2.
	2021
	1774
	1710
	
	1102
	544
	52
	12

	3.
	2022
	2938
	2869
	
	2247
	417
	80
	39

	4.
	2023
	3486
	3451
	
	3026
	299
	110
	16

	5.
	2024.08
	1473
	1387
	
	1318
	142
	25
	5

	Нийт
	11384
	11075
	
	8720
	1974
	309
	89


Цагдаагийн байгууллагын алба хаагчдын үйл ажиллагаатай холбоотой иргэдээс ирүүлсэн өргөдөл, гомдлыг судалж үзвэл дийлэнх хувь нь хэрэгт холбогдох этгээдээс хохирол төлбөр яаралтай гаргуулах, хэрэгт холбогдсон этгээдийг цагдан хорихгүй байна, шалгалтын ажиллагаа удаан байна, нэг талыг барьсан шийдвэр гаргаж байна, өөрт нь ашигтай шийдвэр гаргасангүй зэрэг Эрүүгийн хэрэг хянан шийдвэрлэх тухай хуулиар Цагдаагийн байгууллага, мөрдөгчид олгогдоогүй шийдвэр гаргуулахаар ханддаг нь нэг талаас мөрдөн шалгах ажиллагааны явцад гарч буй шийдвэрүүд нь эрүүгийн хэрэг, зөрчлийн хохирогч, холбогдогч нарын аль нэг талын эрх ашиг заавал хөндөгдөж байдагтай холбоотой, нөгөө талаас иргэдийн хэрэг хянан шийдвэрлэх ажиллагааны процесс, хууль, эрх зүйн мэдлэг дутмаг, хуулийн хүрээнд явагдаж буй ажиллагааг хий хардаж байдагтай холбоотой болох нь шалгагдсан алба хаагчдын 67.7 хувь нь буруутай болох нь тогтоогдоогүй байна.
Үүнээс үзвэл 2020-2024 онд цагдаагийн байгууллага, алба хаагчийн үйл ажиллагаа, сахилга, ёс зүйтэй холбоотой ирсэн нийт өргөдөл, гомдлын 97.1 хувийг хуулийн хугацаанд багтааж шийдвэрлэсэн байна. Гэхдээ шийдвэрлүүлэхээр ирсэн өргөдөл, гомдлын 67.7 хувийг алба хаагчийн буруутай үйлдэл тогтоогдоогүй гэж шийдвэрлэжээ. Цагдаагийн алба хаагчийн зөрчлийн тоо буураагүй. Цагдаагийн байгууллагаар шийдвэрлүүлэхээр ирүүлсэн өргөдөл, гомдлын дийлэнх хувь нь цагдаагийн алба хаагч буруугүй гэсэн шийдвэр байгаа нь иргэд цагдаагийн байгууллага өөрийн ажилтнаа хамгаалж буй гэх хардалт үүсэх, цагдаагийн байгууллагад итгэх итгэл буурах эрсдэлтэй.
Мөн “Цагдаагийн байгууллагын дотоод хяналт шалгалтын тогтолцоо, боловсронгуй болгох зарим асуудал” судалгаанд иргэдийн цагдаагийн байгууллагад итгэх илтгэл буурсан, хүний эрх чөлөөнд халдсан зөрчил өмнөх жилүүдтэй харьцуулахад нэмэгдсэн талаар дурдсан зэргийг онцолсон нь тус албаны үйл ажиллагаанд зөрчил, дутагдал байсаар байгааг илэрхийлнэ.

“...түүнчлэн үндэсний аюулгүй байдал, ард түмний эв нэгдэлд хохирол учруулахуйц эмх замбараагүй байдлыг дэвэргэх гэсэн сонирхол бүхий этгээдүүдэд хуулийн байгууллагын үйл ажиллагаанд хөндлөнгөөс нөлөөлөх, улс төржүүлэх, хууль сахиулагчдын нийтийн эрх ашгийн төлөө тавьсан шаарлагыг эсэргүүцэх, хууль зөрчин танхайрах, дураар авирлах зэрэг балмад үйлдэл гарах боллоо.” гэжээ.
 
Дүгнэлт:

Үүнээс үзвэл улсад 5 жилийн дараа буюу 2024 онд гэмт хэрэг 41.515 буюу 14.6 хувь, гэмт хэргийн улмаас нас барсан хүний тоо 1.135 буюу 21.5 хувь, хөдөлгөөний аюулгүй байдал, ашиглалтын журмын эсрэг гэмт хэрэг 30.0 хувь, бусдын бие махбодид гэмтэл учруулах хэрэг 15.0 хувиар, жагсаал, цуглааны хэтийн төлөвийг шугаман хамаарлын тооцооллоор тооцож үзэхэд жагсаал, цуглаан 2024 онд 235, 2025 онд 250, 2026 онд 264, 2028 онд 293 болж тус тус өсөх хандлагатай бөгөөд нөгөө талаас шалгагдсан алба хаагчдын 67.7 хувь нь буруутай болох нь тогтоогдоогүй нөхцөл байдлаас шалтгаалан алба хаагчийн үүрэг гүйцэтгэх үед энгэрийн камер, тээврийн хэрэгсэлд байх камерыг нэмэгдүүлэх зайлшгүй хэрэгцээ, шаардлага үүссэн байна. 
2.3.Замын хөдөлгөөн зохицуулах, тээврийн албадан зогсоохтой холбогдуулан гаргасан захиргааны хэм хэмжээ тогтоосон акт  

Замын хөдөлгөөний аюулгүй байдлын тухай хуулийн 8.3-д “Замын хөдөлгөөн зохицуулах, хянан шалгах зөрчлийн бүртгэлийн оноо тооцох журмыг хууль зүйн асуудал эрхэлсэн Засгийн газрын гишүүн батална.” гэж заасны дагуу дараах журам батлагджээ. Үүнд

Хууль зүй, дотоод хэргийн сайдын 2019 оны А/101 дугаартай тушаалаар баталсан “Замын хөдөлгөөн зохицуулах, хянан шалгах журам”
. Үүнд:

-Эргүүлийн чиглэлийн бүсийг тогтоох, хяналт тавих арга, хэлбэр, зам, замын байгууламж, замын хөдөлгөөн зохион байгуулах техник хэрэгсэл, тээврийн хэрэгсэлд хяналт тавих, зөрчлийг бүртгэж, шийдвэрлэх, зам тээврийн ослын газрыг хамгаалах, тээврийн хэрэгслийг дайчлах, албадан зогсоох, эрэн сурвалжлах, тээврийн хэрэгслийг түр саатуулах, зөөж шилжүүлэх, замын хөдөлгөөнд хяналт тавихад хөтлөх бүртгэл, судалгаа хийхтэй холбоотой харилцааг зохицуулахаар; 
-Эргүүлийн чиглэлийн бүсийг тогтоох, хяналт тавих арга, хэлбэр;
-Зам, замын байгууламж, замын хөдөлгөөн зохион байгуулах техник хэрэгсэл,тээврийн хэрэгсэлд хяналт тавих;
-Зөрчлийг бүртгэж, шийдвэрлэх;
-Зам тээврийн ослын газрыг хамгаалах;
-Тээврийн хэрэгслийг дайчлах;
-Тээврийн хэрэгслийг албадан зогсоох;
-Тээврийн хэрэгслийг эрэн сурвалжлах;
-Тээврийн хэрэгслийг зөөж шилжүүлэх, түр саатуулах;
-Замын хөдөлгөөнд хяналт тавихад хөтлөх бүртгэл, судалгаа.
2.4.Цагдаагийн байгууллагын сургалтын өнөөгийн нөхцөл байдал
Төрийн албаны тухай хуулийн 29 дүгээр зүйлийн 1.1 дэх хэсэгт “Иргэнийг төрийн албан тушаалд томилсны дараа богино болон дунд хугацааны сургалтад хамруулна”, мөн хуулийн 55.3-т “Төрийн байгууллага төрийн албан хаагчийн сургалт, ажиллах нөхцөл, нийгмийн баталгааны хөтөлбөрийг боловсруулж хэрэгжүүлнэ.”, Цагдаагийн албаны тухай хуулийн 21.1.11-т “Хүний нөөцийн бодлого боловсруулж, алба хаагч, ажилтныг сургаж бэлтгэх, тэдний мэдлэг чадварыг дээшлүүлэх арга хэмжээ авах, мэргэшлийн зэрэг олгох”, Дотоодын цэргийн тухай хуулийн 32.4 дэх хэсэгт “Дотоодын цэргийн алба хаагч энэ хуулиар хүлээсэн чиг үүргээ хэрэгжүүлэхэд шаардлагатай эрх зүйн мэдлэг олгох, биеийн хүч, тусгай хэрэгсэл, галт зэвсэг, тусгай зориулалтын техник хэрэглэх бэлтгэл, сургалтад заавал хамрагдсан байна” гэж цагдаагийн алба хаагчийг сургах эрх зүйн үндэслэлийг тус тус тогтоосон байна.
Цагдаагийн албаны тухай хуулийн 17.2.-т “Мэргэжлийн бэлтгэл, давтан болон албаны сургалт явуулах журмыг цагдаагийн төв байгууллагын дарга батална.” гэж зааснаар цагдаагийн албаны сургалтын тогтолцоог тодорхойлсон гэж үзэж болох юм. Мөн албаны нохой ашиглах, галт зэвсэг ашиглах болон гэрээт харуул хамгаалалтын сургалт, шийтгэл хүлээсэн алба хаагчийн хамрагдах ёс зүйн сургалтууд тус тус хуульд тусгалаа олжээ. Бусад сургалтын талаар Цагдаагийн албаны тухай хуульд нарийвчлан тусгаагүй байна.
Цагдаагийн байгууллагын үйл ажиллагааны журам 118-д а/цагдаагийн мэргэжлийн боловсролын сургалт; в/цагдаагийн алба хаагчийн мэргэжлийн бэлтгэл, давтан болон албаны сургалтууд байхаар тусгасан бөгөөд цагдаагийн мэргэжлийн бэлтгэлийг дараах төрөлтэй байхаар журамлажээ:

1.Мэргэшүүлэх сургалт;

2.Ур чадварын сургалт;

3.Чадавхжуулах сургалт;

4.Албан тушаалын чиг үүргийг хэрэгжүүлэх мэдлэг, ур чадварын сургалт;

5.Ёс зүйн сургалт

Харин СГАСХ-ийн мэргэжилтэнтэй ярилцлага хийсний дүнд “Цагдаагийн алба хаагчийн мэргэжлийн бэлтгэл, давтан болон албаны сургалт явуулах журам”4-ыг мөн онцолж авч үзэх нь зүйтэй гэсэн юм. Уг журамд мэргэжлийн бэлтгэл, давтан болон албаны сургалтыг тусгасан бөгөөд эдгээрээс гадна:

1.мэргэшүүлэх сургалт;

2.ур чадварын сургалт;

3.чадавхижуулах сургалт;

4.мэдлэг, ур чадварын сургалт;

5.цагдаагийн алба хаагчийн ёс зүйн сургалт;

6.сахилгын дүрэм зөрчсөн алба хаагчийн ёс зүйн сургалтуудыг тус тус давтан болон албаны сургалтын төрөл, хэлбэр гэсэн 4 дүгээр зүйлд багтаасан байна.

Үүнээс үзэхэд дээр дурдсан 6 төрлийн сургалт нь давтан сургалтын төрөл эсхүл албаны сургалтын төрөл үү гэдэг нь ойлгомжгүй бөгөөд хэл зүйн дүрмийн дагуу давтан болон албаны сургалтын аль алинд хамаарахаар ойлгогдож байна. Мөн эдгээр сургалт нь хоёр журамд өөр, өөр сургалтын төрөл байхаар тусгагдсан буюу мэргэжлийн бэлтгэлийн эсхүл давтан болон албаны сургалтын алинд хамаарах нь тодорхойгүй нөхцөл үүсжээ.
Улс орнуудын цагдаагийн байгууллагын нийтлэг зорилго нь нийгмийн аюулгүй, амар тайван байдлыг хамгаалах, түүнд үйлчлэх явдал юм. Гэсэн хэдий ч үйл ажиллагаа явуулах арга барил нь тодорхой шалтгааны улмаас өөр байж болно. Цагдаагийн алба хаагчийн сургалт нь цагдаагийн байгууллагын чиг үүрэг хэрхэн хэрэгжихийг тодорхойлох гол хүчин зүйлүүдийн нэг юм.

Монгол Улсад цагдаагийн алба хаагчийг сургах боловсрол, сургалтын тогтолцоог онцгой анхаарч Засгийн газраас үе шаттайгаар, тасралтгүй хөгжүүлэхээр бодлогын баримт бичгүүдэд тусгаж ирсэн ч хэрэгжилт хангалтгүй, сургалтын нэгдсэн тогтолцоог оновчтой тодорхойлоогүй байна.

Холбогдох журмууд хоорондоо зөрчилтэйн улмаас тэдгээрийг дагалдуулж баталсан сургалтын хөтөлбөрүүд оновчгүй бөгөөд Цагдаагийн албаны тухай хууль болон холбогдох журмаар тодорхойлоогүй сургалтын төрлүүдийг нэмж тусгасан, мөн тус хуульд заасан сургалтын төрлийг дагаж мөрдөөгүй зэргийг анхаарах шаардлагатай. Мөн холбогдох журмуудад чадавхжуулах, ур чадварын, мэдлэг, ур чадварын, мэргэшүүлэх, давтан, үргэлжилсэн, ажлын байрны, ажлын байран дахь албаны, ажлын байран дээрх албаны, албаны сургалт зэрэг хоорондоо авцалдаагүй, олон төрлийн сургалтыг тусгасан нь сургалтууд харилцан уялдаагүй байх, давхцах, хийдэл гарах зэрэг асуудлыг үүсгэжээ.
Цагдаагийн байгууллага нь мэргэшүүлэх сургалтыг холбогдох журмууд болон хөтөлбөртөө тусгайлан тусгасан байгаа хэдий ч гадаад орнуудын жишгийг харгалзан дотоодын хэрэгцээ, шаардлагыг үндэслэн үндсэн сургалтын төрөл болгож хуульчлах шаардлагатай байна. 

ГУРАВ.ҮНЭЛЭХ ҮЕ ШАТ

3.1.“Зорилгод хүрсэн түвшин” шалгуур үзүүлэлтийн хүрээнд үнэлсэн байдал
Цагдаагийн албаны тухай хуулийн “зорилгод хүрсэн түвшин” шалгуур үзүүлэлтийн хүрээнд хуулийн төслийн үзэл баримтлалд тусгасан хуулийн төсөл боловсруулах болсон үндэслэл, хэрэгцээ шаардлагад хуулийн төслийн зорилго, зорилт, зохицуулалтууд нь нийцэж байгаа эсэхэд дүн шинжилгээ хийх үүднээс хуулийн төслийн үзэл баримтлалтай танилцаж,  үзэл баримтлал болон хуулийн төслийн зорилго, түүнийг хангахад чиглэсэн зохицуулалтуудыг харьцуулах байдлаар дүн шинжилгээ хийнэ.

Аливаа хуулийн зохицуулалт нь хуулийн төсөл боловсруулах болсон үндэслэл, шаардлагад нийцсэн байх ёстой учраас хамгийн эхэнд хуулийн төслийн зорилгыг хуулийн төслийн үзэл баримтлалд тусгасан хэрэгцээ шаардлага, үндэслэл болон зорилготой харьцуулан дараах байдлаар үнэлэх хэсгээ тогтоолоо. 
3.1.1.Үнэлгээний зүйл 1
	     1 дүгээр зүйл /Хуулийн зорилт/-ийн 1.1 дэх хэсэг
	     Энэ хуулийн зорилт нь Монгол Улсын цагдаагийн албаны тогтолцоо, үйл ажиллагаа, цагдаагийн алба хаагчийн эрх зүйн байдал, цагдаагийн байгууллагад тавих иргэний хяналтын эрх зүйн үндсийг тогтооход оршино.


Цагдаагийн албаны тухай хуулийн 4 дүгээр зүйлийн 4.1 дэх хэсэгт “Цагдаагийн алба нь гэмт хэрэгтэй тэмцэх, нийтийн хэв журам хамгаалах, олон нийтийн аюулгүй байдлыг хангах үндсэн чиг үүргийг хуульд заасан бүрэн эрхийн хүрээнд хэрэгжүүлэх төрийн тусгай алба мөн.” гэж тодорхойлсон. 
3.2.“Практикт нийцэж байгаа байдал” шалгуур үзүүлэлтийн хүрээнд үнэлсэн байдал
Цагдаагийн албаны тухай хуулийн 17 дугаар зүйл, 20 дугаар зүйл, 89.1, 89.2, 93.2 заалт нь “Практикт нийцэж байгаа байдал” шалгуур үзүүлэлтийн хүрээнд үнэлэв.
3.2.1. Үнэлгээний зүйл 1
	1.
	Төрийн албаны тухай хуулийн 61.1.7, 64.2.2, 64.3
	Цагдаагийн албаны тухай хуулийн 17.1, 17.2

	Сургалтын үйл ажиллагаа 

	1.1.
	     61.1.7.төрийн хөрөнгөөр 6 хүртэлх сарын хугацаагаар давтан сурах, мэргэшлээ дээшлүүлэх сургалтад хамрагдах, энэ хугацаанд эрхэлж байгаа албан тушаалын цалинг авах;

    64.2.2.төрийн албан хаагчийн мэдлэг, ур чадварыг дээшлүүлэх, удирдах ажилтны манлайлах ур чадварыг хөгжүүлэх, төрийн албан хаагчийг давтан сургах, мэргэшүүлэх сургалтын хөтөлбөрийг төрийн албаны төв байгууллагатай хамтран боловсруулж хэрэгжүүлэх;

    64.3.Засгийн газрын Хэрэг эрхлэх газрын дэргэд төрийн албан хаагчийг сургах, давтан сургах, төрийн албаны хүний нөөцийн менежментийн талаар судалгаа, шинжилгээ хийх, энэ талаар бодлого боловсруулагчид мэргэжил, арга зүйн зөвлөгөө өгөх үндсэн үүрэг бүхий Засгийн газрын харьяа төрийн албаны сургалтын байгууллага ажиллана.
	     17.1.Цагдаагийн алба хаагч, ажилтны мэргэжлийн бэлтгэл, давтан болон албаны сургалт явуулах сургалтын төвийг аймаг, нийслэлд бүсчлэн байгуулж болно.

     17.2.Мэргэжлийн бэлтгэл, давтан болон албаны сургалт явуулах журмыг цагдаагийн төв байгууллагын дарга батална.

     17.3.Энэ хуулийн 17.1-д заасан төв нь албаны нохой ашиглах болон Галт зэвсгийн тухай хуулийн 10.4-т заасан болон гэрээт харуул хамгаалалтын сургалтыг төлбөртэй зохион байгуулж болно.

     17.4.Энэ хуулийн 17.3-т заасан сургалтын төлбөрийн хэмжээг дотоод хэргийн болон санхүүгийн асуудал эрхэлсэн Засгийн газрын гишүүн хамтран тогтооно.

	2.
	Төрийн албаны тухай хуулийн 7.1.2, Тагнуулын байгууллагын тухай хуулийн 14.1, Авлигын эсрэг хуулийн 21.1
	Цагдаагийн албаны тухай хуулийн 20.1

	Удирдлагын тогтвортой байдал 

	2.1.
	7.1.2.мэргэшсэн, тогтвортой байх;
14.1.Тагнуулын ерөнхий газрын даргаар төрийн албанд 15-аас доошгүй жил ажилласан, сүүлийн 5 жил төрийн албанд тасралтгүй ажиллаж байгаа Монгол Улсын иргэнийг Ерөнхий сайд Монгол Улсын Ерөнхийлөгчтэй зөвшилцөн санал болгосноор Засгийн газар 6 жилийн хугацаагаар томилж, чөлөөлнө.

21.1.Авлигатай тэмцэх газрын даргыг Ерөнхий сайдын санал болгосноор Улсын Их Хурал томилгооны сонсгол хийж 6 жилийн хугацаагаар томилно.


	20.1.Цагдаагийн төв байгууллагын даргаар цагдаагийн албанд 20-оос доошгүй жил ажилласан, эрх зүйч мэргэжилтэй, удирдах болон мэргэжлийн ажлын дадлага туршлагатай, улс төрийн албан тушаал эрхэлж байгаагүй Монгол Улсын иргэнийг дотоод хэргийн асуудал эрхэлсэн Засгийн газрын гишүүний санал болгосноор Засгийн газар томилж, чөлөөлнө.

	3.
	Төрийн албаны тухай хуулийн 51.3, 61.1.1, Боловсролын ерөнхий хуулийн 13.3.2, 30.1.2, Монгол Улсын Хилийн тухай хуулийн 39.7, 50.1.1, 50.1.2, 50.1.5, Цэргийн алба хаагчийн эрх зүйн байдлын тухай хууль 7.1.22
	Цагдаагийн албаны тухай хуулийн 89.1, 89.2

	3.1.
	30.1.Аймаг, нийслэлийн Засаг дарга харьяа нутаг дэвсгэртээ Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд зааснаас гадна боловсролын асуудлаар дараах бүрэн эрхийг хэрэгжүүлнэ:

30.1.2.боловсролын сургалтын байгууллагын хичээлийн болон дотуур байр, сургалтын техник хэрэгсэл, тоног төхөөрөмж, ном, сурах бичгээр хангахад дэмжлэг үзүүлэх, зохион байгуулах, хууль тогтоомжид заасан дэмжлэг, туслалцаа үзүүлэх;
50.1.Хилийн аймаг, сумын Засаг дарга дараахь бүрэн эрхтэй:

50.1.1.харьяалах нутаг дэвсгэрт нь байгаа улсын хил хамгаалах байгууллагын хангалт үйлчилгээнд туслалцаа үзүүлж, Монгол Улсын хилийн хууль тогтоомжийг иргэн, албан тушаалтан, аж ахуйн нэгж, байгууллага сахин биелүүлж байгаад хяналт тавих;

50.1.2.улсын хилийн болон хил орчмын дэглэмийг сахиулахад шаардлагатай дэмжлэг, туслалцаа үзүүлэх;

50.1.5.хилийн аймаг, сумын төсөвт улсын хил хамгаалалтад зориулсан нэмэгдэл зардал тусгах.
	89.1.Аймгийн төвөөс бусад суманд томилогдсон цагдаагийн алба хаагчийн ажиллах нөхцөлийг бүрдүүлэх, албаны орон сууц, уналга, холбооны хэрэгслээр хангах үүргийг цагдаагийн байгууллага хүлээнэ.

	3.2.
	51.3.Сум болон нийслэлийн Багахангай, Багануур, Налайх дүүрэгт тасралтгүй ажиллаж байгаа төрийн захиргааны албан хаагчид таван жил тутамд нэг удаа зургаан сарын үндсэн цалинтай нь тэнцэх хэмжээний мөнгөн урамшууллыг олгох бөгөөд мөнгөн урамшуулал олгох журмыг Засгийн газар батална.

61.1.1.албан тушаалын цалин хөлс, нөхөх төлбөр, тусламж, шагнал, урамшуулал, тэтгэвэр, тэтгэмж авах;

13.3.2.тухайн нутаг дэвсгэрийн онцлог, төвөөс алслагдсан байдлыг харгалзан багш нэмэгдэл цалин, урамшуулал, бусад дэмжлэг авах;

39.7.Улсын хилд таван жилээс дээш хугацаагаар алба хааж байгаа офицер, ахлагчид нэг удаагийн мөнгөн урамшууллыг тэдний сарын үндсэн цалингаас хилийн салбарт 50 хувь, суурин бус газарт байрладаг хилийн цэргийн ангид 35 хувь, нийслэл, улсын чанартай хотоос бусад суурин газарт байрладаг хилийн цэргийн ангид 25 хувиар бодож нэгтгэн таван жил тутамд олгоно.

7.1.22.алслагдсанд тооцогдсон цэргийн анги, салбарт тав ба түүнээс дээш жилийн хугацаагаар алба хааж байгаа офицер, ахлагч, цэргийн гэрээт алба хаагчид таван жил тутамд 30 сарын үндсэн цалинтай тэнцэх хэмжээний мөнгөн урамшууллыг олгох бөгөөд мөнгөн урамшуулал олгох журмыг Засгийн газар батална.
	89.2.Аймгийн төвөөс бусад суманд тасралтгүй ажиллаж байгаа цагдаагийн алба хаагчид 30 сарын үндсэн цалинтай тэнцэх хэмжээний мөнгөн урамшлыг 5 жил тутам олгох бөгөөд мөнгөн урамшил олгох журмыг Засгийн газар батална.

	4.
	Боловсролын ерөнхий хуулийн 38.5.7, 38.6, Тагнуулын байгууллагын тухай хуулийн 7.1, Авлигын эсрэг хуулийн 29.5, Төрийн тусгай хамгаалалтын тухай хуулийн 29.2
	Цагдаагийн албаны тухай хуулийн 93.2

	Тусгай хэрэгслийг төсөвт тусгасан талаар 

	4.1.
	38.5.7.төрийн болон орон нутгийн өмчийн ерөнхий боловсролын сургуулийн сургалтын зориулалттай тоног төхөөрөмжийн ашиглалтын хугацаа, анхны өртгийг харгалзан нэг хүүхдэд тухайн жилд ногдох элэгдлийн зардлыг тооцсон дундаж норматив зардлаар санхүүжүүлэх тоног төхөөрөмжийн нөхөн хангалт, ашиглалтын зардал;
38.6.Энэ хуулийн 38.5.5, 38.5.6, 38.5.7-д заасан зардлын улсын төсвөөс санхүүжүүлэх хувь, хэмжээг Засгийн газар тогтоож, шаардагдах зардлыг жил бүрийн төсөвт тусгана.

7.1.Тагнуулын байгууллагыг улсын төсвөөс санхүүжүүлж, үйл ажиллагаагаа явуулах эдийн засгийн баталгааг төр хангана. Тагнуулын байгууллагын төсөв нь үүрэг, зорилтоо бүрэн хэрэгжүүлэх шаардлагыг хангасан байна.

29.5.Авлигатай тэмцэх газрыг ажлын байр, шаардлагатай тоног төхөөрөмж, тээврийн болон техник хэрэгсэл, албан хаагчийг орон сууцаар хангах, авлигатай тэмцэх үйл ажиллагааны явцад туслалцаа үзүүлсэн этгээд, гэрчийг хамгаалах, тэдгээрт санхүүгийн туслалцаа үзүүлэхтэй холбогдсон зардлыг улсын төсөвт тусгаж санхүүжүүлнэ.

29.2.Төрийн тусгай хамгаалалтын байгууллагыг ажлын байр, шаардлагатай зэвсэг, тусгай хэрэгсэл, тоног төхөөрөмж, тээврийн хэрэгсэл болон хамгаалалтад байгаа хурал, барилга, бусад зүйлийн аюулгүй байдлыг хамгаалахад шаардлагатай техник хэрэгсэл, тоног төхөөрөмжийн зардлыг улсын төсөвт тусгаж санхүүжүүлнэ.
	93.2.Энэ хуулийн 93.1-д заасан шаардлагын хүрээнд цагдаагийн алба хаагчийн хүнсний болон эдийн хангалт, сургалтын байр, сургалт, бэлтгэл, холбоо, мэдээлэл технологийн үйл ажиллагаа, судалгаа шинжилгээ, хамгаалах болон тусгай хэрэгсэл, хөдөлмөрийн аюулгүй байдлын хувцас, техник хэрэгслийн зардлыг улсын төсөвт тусгаж санхүүжүүлнэ.

	5.
	Төрийн тусгай хамгаалалтын тухай хуулийн 59.1, Монгол Улсын Хилийн тухай хуулийн 57.2
	Цагдаагийнй албаны тухай хуулийн 97.2

	Хүлээлгэх хариуцлагын талаар 

	5.1.
	59.1.Энэ хуулийг зөрчсөн этгээдэд холбогдох хууль тогтоомжид заасны дагуу хариуцлага хүлээлгэнэ.
57.2.Энэ хуулийг зөрчсөн хүн, хуулийн этгээдэд холбогдох хуульд заасан хариуцлага хүлээлгэнэ.
	97.2.Цагдаагийн байгууллага, алба хаагчийн энэ хуульд заасан бүрэн эрхээ хэрэгжүүлэхэд саад учруулсан, хүч хэрэглэн эсэргүүцсэн, албан үүрэгтэй нь холбогдуулан алба хаагч, түүний хамаарал бүхий этгээдийг болон тэтгэвэр тогтоолгох насанд хүрсэн үндэслэлээр цагдаагийн албанаас чөлөөлөгдсөн иргэнийг заналхийлсэн этгээдэд холбогдох хуульд заасан хариуцлага хүлээлгэнэ.


ДӨРӨВ.ДҮГНЭЛТ

1.Цагдаагийн албаны тухай хуульд алба хаагчийн эрх, үүрэг, түүнд хориглох зүйл, нийгмийн баталгааг олон улсын хэм хэмжээ, бусад улсын туршлагыг судалж, Монгол орны онцлог, эрх зүйн системд нийцүүлэн, алба хаагчийн эрх зүйн байдал, цагдаагийн цол, тодорхой ажиллагаа явуулах үйл ажиллагаа, албадлага, цагдаагийн төв байгууллагын бүтцийн нэгж, түүний хэрэгжүүлэх чиг үүрэг зэрэг зохицуулалтыг тусгасан байна. 

Улс орнуудын цагдаагийн байгууллагын нийтлэг зорилго нь нийгмийн аюулгүй, амар тайван байдлыг хамгаалах, түүнд үйлчлэх явдал юм. Гэсэн хэдий ч үйл ажиллагаа явуулах арга барил нь тодорхой шалтгааны улмаас өөр байж болно. Цагдаагийн алба хаагчийн сургалт нь цагдаагийн байгууллагын чиг үүрэг хэрхэн хэрэгжихийг тодорхойлох гол хүчин зүйлүүдийн нэг юм.

Монгол Улсад цагдаагийн алба хаагчийг сургах боловсрол, сургалтын тогтолцоог онцгой анхаарч Засгийн газраас үе шаттайгаар, тасралтгүй хөгжүүлэхээр бодлогын баримт бичгүүдэд тусгаж ирсэн ч хэрэгжилт хангалтгүй, сургалтын нэгдсэн тогтолцоог оновчтой тодорхойлоогүй байна.

Холбогдох журмууд хоорондоо зөрчилтэйн улмаас тэдгээрийг дагалдуулж баталсан сургалтын хөтөлбөрүүд оновчгүй бөгөөд Цагдаагийн албаны тухай хууль болон холбогдох журмаар тодорхойлоогүй сургалтын төрлүүдийг нэмж тусгасан, Цагдаагийн албаны тухай хуульд заасан сургалтын төрлийг дагаж мөрдөөгүй зэргийг анхаарах шаардлагатай. Мөн холбогдох журмуудад чадавхжуулах, ур чадварын, мэдлэг, ур чадварын, мэргэшүүлэх, давтан, үргэлжилсэн, ажлын байрны, ажлын байран дахь албаны, ажлын байран дээрх албаны, албаны сургалт зэрэг хоорондоо авцалдаагүй, олон төрлийн сургалтыг тусгасан нь сургалтууд харилцан уялдаагүй байх, давхцах, хийдэл гарах зэрэг асуудлыг үүсгэжээ. 
2.Монгол Улсад 5 жилийн дараа буюу 2024 онд гэмт хэрэг 41.515 буюу 14.6 хувь, гэмт хэргийн улмаас нас барсан хүний тоо 1.135 буюу 21.5 хувь, хөдөлгөөний аюулгүй байдал, ашиглалтын журмын эсрэг гэмт хэрэг 30.0 хувь, бусдын бие махбодид гэмтэл учруулах хэрэг 15.0 хувиар, жагсаал, цуглааны хэтийн төлөвийг шугаман хамаарлын тооцооллоор тооцож үзэхэд жагсаал, цуглаан 2024 онд 235, 2025 онд 250, 2026 онд 264, 2028 онд 293 болж тус тус өсөх хандлагатай гэсэн дүн шинжилгээ гарсан байна.
Цагдаагийн байгууллагын дотоод хяналт шалгалтаар сүүлийн 5 жилд шалгагдсан алба хаагчдын 67.7 хувь нь буруутай болох нь тогтоогдоогүй нөхцөл байдлаас шалтгаалан алба хаагчийн үүрэг гүйцэтгэх үед энгэрийн камер, тээврийн хэрэгсэлд байх камерыг нэмэгдүүлэх, байнга ашиглах зайлшгүй хэрэгцээ, шаардлага үүссэн байна.
Нөгөө талаар үндэсний аюулгүй байдал, ард түмний эв нэгдэлд хохирол учруулахуйц эмх замбараагүй байдлыг дэвэргэх гэсэн сонирхол бүхий этгээдүүдэд хуулийн байгууллагын үйл ажиллагаанд хөндлөнгөөс нөлөөлөх, улс төржүүлэх, хууль сахиулагчдын нийтийн эрх ашгийн төлөө тавьсан шаарлагыг эсэргүүцэх, хууль зөрчих зэрэг үйлдэл гарах болсон. 
3.Монгол Улсын Үндсэн хуулийн Арван зургадугаар зүйлд “Монгол Улсын иргэн дараахь үндсэн эрх, эрх чөлөөг баталгаатай эдэлнэ:” гээд 13-д “халдашгүй, чөлөөтэй байх эрхтэй. Хуульд заасан үндэслэл, журмаас гадуур дур мэдэн хэнийг ч нэгжих, баривчлах, хорих, мөрдөн мөшгих, эрх чөлөөг нь хязгаарлахыг хориглоно. ...” гэж, Арван есдүгээр зүйлийн 1-д 1.Төрөөс хүний эрх, эрх чөлөөг хангахуйц эдийн засаг, нийгэм, хууль зүйн болон бусад баталгааг бүрдүүлэх, хүний эрх, эрх чөлөөг зөрчихтэй тэмцэх, хөндөгдсөн эрхийг сэргээн эдлүүлэх үүргийг иргэнийхээ өмнө хариуцна.” гэж тус тус хуульчилсан.
Хууль зүй, дотоод хэргийн сайдын 2019 оны А/101 дугаартай тушаалаар баталсан “Замын хөдөлгөөн зохицуулах, хянан шалгах журам”-аар эргүүлийн чиглэлийн бүсийг тогтоох, хяналт тавих арга, хэлбэр, зам, замын байгууламж, замын хөдөлгөөн зохион байгуулах техник хэрэгсэл, тээврийн хэрэгсэлд хяналт тавих, зөрчлийг бүртгэж, шийдвэрлэх, зам тээврийн ослын газрыг хамгаалах, тээврийн хэрэгслийг дайчлах, албадан зогсоох, эрэн сурвалжлах, тээврийн хэрэгслийг түр саатуулах, зөөж шилжүүлэх, замын хөдөлгөөнд хяналт тавихад хөтлөх бүртгэл, судалгаа хийхтэй холбоотой харилцааг зохицуулж байгааг замын хөдөлгөөн зохицуулах, тээврийн хэрэгслийг албадан зогсоох зохицуулалтыг тус хуульд тусгах шаардлагатай байна. 

4.Төрийн албаны тухай хуулийн 7 дугаар зүйлийн 7.1.2 дахь заалтад Төрийн албанд мэргэшсэн тогтвортой байх зарчмыг баримтлахаар заасныг хэрэгжүүлэх, түүнчлэн Тагнуулын тухай хуулийн 14 дүгээр зүйлийн 14.1 дэх хэсэгт “Тагнуулын ерөнхий газрын даргаар төрийн албанд 15-аас доошгүй жил ажилласан, сүүлийн 5 жил төрийн албанд тасралтгүй ажиллаж байгаа Монгол Улсын иргэнийг Ерөнхий сайд Монгол Улсын Ерөнхийлөгчтэй зөвшилцөн санал болгосноор Засгийн газар 6 жилийн хугацаагаар томилж, чөлөөлнө.”, Авлигын эсрэг хуулийн 21 дүгээр зүйлийн 21.1 дэх хэсэгт “Авлигатай тэмцэх газрын даргыг Ерөнхий сайдын санал болгосноор Улсын Их Хурал томилгооны сонсгол хийж 6 жилийн хугацаагаар томилно." гэж тус тус зохицуулсантай адилтган төрийн тусгай чиг үүрэг хэрэгжүүлдэг цагдаагийн байгууллагын удирдлагыг мөн тодорхой хугацаагаар томилдог, чөлөөлдөг зохицуулалтыг бий болгох, цагдаагийн байгууллагын удирдах албан тушаалтнуудын тогтоосон хугацаанаас өмнө чөлөөлөх асуудлыг нэг мөр шийдвэрлэх зүйтэй байна. 
ТАВ.САНАЛ
1.Цагдаагийн байгууллагын удирдлагыг 6 жилийн хугацаагаар томилдог болгох;

2.Тус газрын дарга, дэд даргыг томилох, чөлөөлөх, түдгэлзүүлэх, огцруулах, түүний бүрэн эрхийн хугацааг бий болгох;

3.Цагдаагийн алба хаагчийн мэргэжлийн болон албаны давтан сургалтын үйл ажиллагааг орчин үеийн чиг хандлагад нийцүүлэх, тэдний үйл ажиллагаанд хүний эрхийг дээдэлсэн арга барилыг нэвтрүүлэх тогтолцоог бий болгох;

4.Алба хаагчийн явуулж байгаа үйл ажиллагааг баримтжуулах, гэмт хэрэг, зөрчилд өртөж хохирсон болон холбогдсон, бусад хүний эрх, эрх чөлөөг болон тэдний аюулгүй байдлыг хамгаалах зорилгоор дуу-дүрсний төхөөрөмжөөр хангах эрх зүйн зохицуулалтыг боловсронгуй болгох;

5.Байгууллагын үйл ажиллагааг ил тод байлгах, гэмт хэрэг, зөрчлөөс урьдчилан сэргийлэх зорилгоор хуульд тогтоомжоор хориглоогүй арга хэрэгслээр нийтэд мэдээ, мэдээлэл түгээх боломжийг бүрдүүлэхээр тусгах;

6.Үндсэн хуульд зааснаар Монгол Улсын иргэн халдашгүй чөлөөтэй байх эрхтэй бөгөөд хуульд заасан үндэслэл, журмаас гадуур дур мэдэн хэнийг ч баривчлахыг хориглосон тул журмаар зохицуулагдаж байгаа замын хөдөлгөөн зохицуулах, тээврийн хэрэгслийг албадан зогсоох зохицуулалтыг тус хуульд тусгах;

7.Цагдаагийн албаны тухай хуулийн заалтуудыг бусад хууль тогтоомжид нийцүүлэх хэрэгцээ шаардлагыг харгалзан өнгөрсөн хугацаанд Цагдаагийн албаны тухай хууль тогтоомжийг хэрэгжүүлэх явцад бий болсон туршлага, учирч болзошгүй эрсдэлийг тооцоолж боловсруулах шаардлагатай байна.

ХУУЛЬ САНААЧЛАГЧ
� Цагдаагийн албаны тухай хууль /Шинэчилсэн найруулга/-ийн төслийн үзэл баримтлал /2015 он/ 


� Судалгааг 2024.09.15-ны өдрөөс 2024.09.30-ны өдрийн дотор хийж гүйцэтгэлээ.  














� Хавсралт №1 харьцуулалтыг үзнэ үү. 


� Хавсралт №2 харьцуулалтыг үзнэ үү. 








� http://guide.police.gov/


� Цагдаагийн ерөнхий газрын Мэдээлэл, дүн шинжилгээ, шуурхай удирдлагын албанаас гаргасан мэдээлэл 2024 он


� Цагдаагийн ерөнхий газрын Дотоод хяналт-аюулгүй байдлын газрын 2020, 2021, 2022, 2023, 2024 оны 08 дугаар сард гаргасан “Цагдаа, дотоодын цэргийн байгууллага, алба хаагчдын үйл ажиллагаатай холбоотой өргөдөл, гомдлын шийдвэрлэлт, алба хаагчдын сахилга, ёс зүйн байдлын талаар” тайлан 


� Цагдаагийн албанд тулгамдаж буй эрх зүйн зарим асуудал 2023 он /харьцуулсан судалгаа/ Хууль зүйн үндэсний хүрээлэн


� Монгол Улсын Ерөнхийлөгч Ухнаагийн Хүрэлсүх “Шүүх эрх мэдэл, хууль сахиулах алба хаагчдын үндэсний чуулган”-ыг нээж хэлсэн үг 2021 он


� https://legalinfo.mn/mn/detail?lawId=209856&showType=1


� Цагдаагийн албанд тулгамдаж буй эрх зүйн зарим асуудал 2023 он /харьцуулсан судалгаа/ Хууль зүйн үндэсний хүрээлэн 

		Сүхбаатар дүүрэг		190

		Чингэлтэй дүүрэг		65

		Баянзүрх дүүрэг		9

		Баянгол дүүрэг		7

		Хан-Уул дүүрэг		8

		Сонгинохайрхан дүүрэг		2

		Багануур дүүрэг		1

		Дорнод				10

		Өмнөговь				6

